Қалыптастырушы бағалауда  дағдыларға басымдық беру функционалдық сауаттылық негізі
Кулжанбекова Майя Байзаковна
№20 негізгі орта мектебінің қазақ тілі мен әдебиеті пәні мұғалімі
      Қазіргі таңда елдің ұлттық байлығының негізгі үлесін  құрайтын  адами  әлеуеттің  даму сапасын арттыру және  тұлғаның  нақты жағдайда  әрекет етуге байланысты ұстанымдары зор маңызға ие. Сабақ барысында қолданылатын  бағалау  критерийлері оқушыға баға беруге; ұлттық құндылықты танытатын маңызды детальді анықтап, автордың  көзқарасын айқындайтын    идея туындата алуға;  кейіпкерлердің көзқарастарындағы кереғарлық пен ұқсастықты ажыратып, өмірмен байланыстырып, сыни пікір айта алуға; креативтілікке төселдіреді. Бағалаудың тиімділігі бағалау рәсімдерін жан-жақты жоспарлау – бейімделген тапсырмалар құрастыру,  жүйелі кері байланыс беру, оқушыларды ынталандырып, оқуға жұмылдыру болып табылады [1.4-б]  Оқушылар жеке, жұпта, топта жұмыс жасай отырып, мәселені тиімді шеше алу дағдыларын дамытады.  Осыған орай,  жұмыста оқу әрекетін ұйымдастыруда жеке тұлғаның өзін-өзі тану тетіктерін, ғылыми ойлау әдістерін, шығармашылық қабілеттерін жетілдіру және зерттеу мәдениетінің негіздерін игеруді қамтамасыз ететін   критериалды бағалау жүйесінің бірі – қалыптастырушы бағалау жұмыстарының функционалдық сауаттылықта алатын орны қарастырылмақшы.  
         Қалыптастырушы бағалаудың  ерекшелігі  оқу тапсырмаларының  сипаттамасы ретіндегі дескриптормен ұсынылып, оқушылардың  оқудағы  жетістікке жету жолдарын қамтамасыз етеді. Критерийлер оқушының нені оқу керек екенін анықтайтын болса, дескрипторлар тапсырманы оқушылардың қалай орындау керек екенін  қадам-қадаммен нақты көрсетеді. Сондай-ақ,  дескрипторларда оқушы орындайтын жұмыстың қадамдары ғана емес, нақты мөлшері көрсетілетіндіктен, оны өлшем ретінде қарастырамыз. Мысалы, «Мәтіннен 1 негізгі ақпаратты, 2 қосымша ақпаратты  анықтайды» десек, онда сандық көрсеткіштер оқушыға қойылатын талапқа  нақтылық сипат береді.
      Қалыптастырушы бағалау қалыпты оқытудың құрамдас бөлігі ретінде жүзеге асады. Мысалы, төмендегі кестеде  7 –сыныптың қазақ тілі пәнінен тыңдалым, айтылым дағдыларын қалыптастыру үшін  қолданылатын жұмыс түрі ұсынылған. Сабақта қарастырылатын оқу мақсатына сай ойлау дағдыларының деңгейлеріне қарай  бағалау критерийлері айқындалып, оны тиімді жүзеге асыру үшін дескрипторлар    әзірленеді. Ол төмендегідей сипатта жүзеге асады: 
	Бөлім/тақырып

	Отырар –Өркениет ордасы

	Оқу мақсаты
	7.1.1.1 мәтін үзінділері арқылы оқиғаның дамуын болжау [2.24-б]

	Ойлау дағдылары деңгейі
	Білу және түсіну, қолдану

	Бағалау  критерийлері
	                            Дескрипторлар

	1.  Мәтін үзінділері арқылы оқиғаның байланысын, дамуын, шарықтау шегін, шешімін   болжайды.

	2-3 тірек сөзді анықтайды.
Мәтін үзінділері арқылы оқиғаның дамуын (оқиғаның байланысын, дамуын, шиеленісін, шарықтау шегін, шешімін)  болжай отырып, жұбына мазмұндайды  шарықтауы.

	
	Мәселеге қатысты өз көзқарасын  дәлелдеу үшін  2 мысал келтіреді.

	
	Мәтін  бойынша  негізгі ойды, күрделі идеяны анықтайды

	2.  Мәселеге қатысты өз көзқарасын  білдіріп, ойын дәлелді жеткізеді.
	Жұбының мәтіні бойынша негізгі ойды анықтайтын 2 сұрақ қоя алады.

	
	Құрастырған сұрақтары мәселенің себеп-салдарын ашуға көмектеседі.                              

	                                                          Тапсырма
 1.Мәтінді оқып шығып,  тірек сөздерді және көтерілген басты мәселені анықтаңыз.
 2.  Мәтін үзінділері арқылы оқиғаның  байланысн, дамуы, шарықтау шегі, шешімінін   болжап,  мазмұндап айтыңыз. .
[bookmark: _GoBack] 3.Өз көзқарасыңызды тұжырымдап, мысалдар арқылы дәлелдеңіз.
 4.Жұбыңыздың  мәтіні бойынша мәселе көтеретін  екі сұрақ қойыңыз.


 Ал жазылым бойынша қалыптастырушы бағалау оқушының өз көзқарасын білдіре отырып, аргумент келтіріп, ой-пікірін дәлелдей алу дағдысын жетілдіру және сауаттылығын арттырумен қатар  қамтылып, дамытылады. Оқушы  тапсырманы орындау барысында өзінің нәтижелерін оқытудың күтілетін нәтижелерімен сәйкестендіру үдерісін дұрыс жоспарлап, ұйымдастыруы қажет.  Мысалы, 7-сыныпта    жазылым жұмысын тиімді  ұйымдастыру үлгісін қарастырып көрейік:
	Жазылым бойынша қалыптастырушы бағалау тапсырмасын құру ерекшеліктері

	Бөлім/тақырып
	Отырар –Өркениет ордасы

	Оқу мақсаты:   7.4.1.1 мәтіндердің жанрлық және  стильдік ерекшелігін сақтап , ресми құттықтаулар жазу. [2.24-б]

	Сабақ мақсаты: жанрлық және  стильдік ерекшелігін сақтап ,  ресми құжат (өтініш-хат)  жазу.

	Ойлау дағдыларының деңгейі
	Қолдану, талдау, жинақтау, бағалау, сыни тұрғыдан ойлау

	Бағалау  критерийлері
	                    Дескрипторлар

	Тақырыптан ауытқымай, мәтіндердің жанрлық және  стильдік ерекшелігін сақтап, ресми құжат (өтініш-хат) жазады
	Құрылымын сақтайды: 
1) кімге жазылғаны (мектептің  толық атауы, лауазымы, аты-жөні, дәрежесі / атағы).
2)  Кімнің жазғаны: (сыныбы, аты-жөні).
3)  Құжат атауы (өтініш). 
4) Негізгі мәтін. 
5) Жазылған мерзімі. 
6) Өтініш иесінің қолы.

	Мәселеге көзқарасы айқын.
	Мәселенің  туындау  себебін , өзектілігін түсіндіреді.
Мәселеге қатысты келісу-келіспеу себептерін ашық білдіреді.
Мазмұны анық, ой-пікірі жүйелі, құрылымы толық  және  ұсынысын білдіріп, ой қорыта біледі.

	Стилі бірізді және  тілдік бірліктерді  орынды қолдана біледі. 
	Тілдік бірліктерді   (кемінде 5-6) орынды қолдана алады.

	
	Сөздік қоры мол, лексикалық тұрғыдан сөздерді орынды қолданады.

	Грамматикалық сауаттылығы мен тыныс белгісінің заңдылықтарын сақтайды.
	Сөз қайталаулар, орынсыз қолданылған сөздер, дұрыс құрылмаған сөйлемдер кездеспейді.

	
	Қыстырма сөздерге (байланыстырушы сөздер) қатысты  тыныс белгілерін дұрыс қолданады.

	Тапсырма
Үйірменің бір  жобасы «Отырар кешені» деп аталады. Осы үйірмені жандандыру жөнінде мектеп басшысына өтініш-хат   жазыңыз. Мәселеге қатысты  өз көзқарасыңызды білдіріп,  сенімді аргументтер келтіріңіз. Көлемі -  50-70 сөз. Тілдік бірліктерді мәніне сай орынды қолданыңыз.
Тілдік бірліктер:  жіберу, тіркеу, растау , тапсыру , рәсімдеу , бекіту ,  байланысты, сұраймын, өтінемін,  рұқсат ету, қабылдауыңызды сұраймын, босатуыңызды сұраймын, тапсыруыңызды сұраймын,  рәсімдеуіңізді сұраймын,бекітуіңізді сұраймын, рұқсат етуіңізді сұраймын


   Оқушылардың сөйлесу әрекетіне жетелейтін қарапайым сөйлеу үлгілерін қолдану негізінде оқушыларға көне қалалар жайында мәтіннен алған мағлұматтарын тексеру. Лексикалық тақырып аясында теңеуді меңгергенін тексеру үшін төмендегідей мазмұнда тапсырмалар ұсынылады. Мысалы, мәтінді оқу барысында  берілген  ақпараттардың  қайсысының шын немесе  жалған екенін белгілеп, мәтіндердің тақырыбын,  мазмұнын,  тілдік ерекшелігін  салыстыру жұмысы бөлім бойынша  жиынтық бағалауды жүзеге асыру үшін төмендегідей сипатта оқу тапсырмасы құрастырылады.
	                                                         Бөлім/тақырып	

	Қазақстанның ежелгі қалалары және Ұлы жібек жолы

	Оқу мақсаты

	Мәтіндердің идеясын, мақсатты аудиториясын салыстырып , талдау жасау [2.24-б]

	Бағалау критерийлері:

	1. Мәтіннің мақсатын, көзделген аудиториясын айқындайды.
2. ақпараттарды сызба арқылы «шын», «жалған» екенін анықтайды;
3. берілген сөйлемдерден теңеуді таба алады;
4. Теңеулердің мағынасын ашып жаза алады;

	Бөлім бойынша  бағалауға арналған тапсырма

	Мәтінді оқу барысында  берілген  ақпараттардың  қайсысының шын немесе  жалған екенін белгілеңіз. Берілген сөйлемдерден теңеуді тауып, мағынасын түсіндіріп  жазады. Тапсырмаларды орындағанда,  тілдің сапасы мен тазалығына назар аударыңыз.  


	Бағалау критерийлері
	Тапсырма №
	                       Дескриптор
	   Балл

	мәтіннің мақсатын, көзделген аудиториясын айқындай алады 
	1
	мәтіннің мақсатын, көзделген аудиториясын айқындайды.
	2

	Мәліметтердің  «шын», «жалған» екенін анықтай алады, сөйлемнен теңеуді тауып, мағынасын түсіндіре алады.
	2
	Ақпараттарды сызба арқылы «шын», «жалған» екенін анықтайды;
	2

	
	
	Берілген сөйлемдерден теңеуді таба алады;
	1

	
	
	Теңеулердің мағынасын ашып жаза алады;
	2

	Барлығы

	7


   
Қалыптастырушы бағалау қалыпты оқытудың құрамдас бөлігі ретінде жүзеге асады. Осы қалыптастырушы бағалауда оқушыға тапсырманы дескриптормен ұсынатын болсақ,  оқушының  оқудағы жетістікке жету жолдарын нақты көріп отыруына мол мүмкіндік беруі  функционалдық сауаттылықтың артуына көмектесті.  
        Қорыта келгенде,  оқушылардың оқу жетістіктерін  критериалды бағалау күнделікті сабақ үдерісіндегі оқушылардың  меңгеру деңгейін өлшей отырып,  нақты айқындалған күтілетін нәтиже негізінде дескриптор арқылы сындарлы кері байланыс беруге жағдай жасайтын тиімді бағалау түрі ретін оқушылардың функционалдық сауаттылығын қалыптастыруға негіз болады. 
Пайдаланылған әдебиеттер:
1. Қашықтықтан оқыту жағдайында Назарбаев Зияткерлік мектептерінде қалыптастырушы және жиынтық бағалауды ұйымдастыру және өткізу бойынша ұсыныстар. «ПОӨ» орталығы. Нұр-Сұлтан 2020ж. -32 б.
2.  Негізгі орта білім беру деңгейінің 5-9 сыныптарына арналған  «Қазақ тілі мен әдебиеті» пәнінен жаңартылған мазмұндағы үлгілік оқу бағдарламасы. Қазақ тілі Т2. Астана -2015ж. - 33 бет.
3.  https://interactiv.su/2019/09/07/функционалдық сауаттылықты қалыптастыру.



















